
1. CONDICIÓNS  

1.1.OBXECTO  

O obxecto desta petición de oferta é a contratación de servizos necesarios 
no marco da creación, e posta en marcha, da Plataforma Tecnolóxica 
Galega TIC. 
 
A adxudicación levarase a cabo despois de analizar as distintas propostas e 
coas reservas seguintes: 

I) O adxudicante resérvase o dereito a non adxudicar a ningún dos 
ofertantes. 

II) O adxudicante resérvase o dereito de realizar a adxudicación de 
forma provisional a fin de que lle sexa posible concertar co 
adxudicatario condicións máis favorables que as incluídas na 
proposta.  

O importe máximo dos servizos solicitados é de 29.900 Euros (vintenove mil 
novecentos euros) incluídos  impostos, taxas e demais gastos. 

1.2 CONTRATO  

1.2.1.Réxime xurídico e   natureza   do   contrato  

O presente proceso de adxudicación acabará coa formalización dun contrato 
de prestación de servizos. 

O presente proceso de adxudicación réxese por estes pregos, o contrato e, 
en canto a os trámites de preparación e adxudicación a Lei de contratos das 
administracións públicas, aprobada por RDL 2/2000.  

1.2.2. Alteración e prórroga dos contratos  

Calquera alteración e prórroga a introducir nos contratos será obxecto de 
acordo previo entre as partes. 

1.2.3. Rescisión do contrato e adquisición  

O adxudicante poderá rescindir o contrato nos casos que a continuación se 
indican: 

I) Demora na entrega dos servizos comprometidos por un período 
superior a quince días en relación coas datas que se indican no 
contrato. 

II) Demora na entrega dos servizos comprometidos por causa de 
forza maior por un período superior a vinte días en relación coa 
data que figure no contrato. 

III) Incumprimento ou cumprimento defectuoso do contrato, o que 
deberá ser previamente comprobado por unha comisión arbitral. 

1.3. PROPOSTAS  

1.3.1.  Entrega das propostas  

I)  As propostas deberán ser entregadas antes das 14:00 h do día 27 
de novembro de 2006, na sede da Fundación Centro Tecnolóxico 
de Supercomputación de Galicia (FUNDACIÓN CESGA) , na 
Avenida de Vigo, s/n, 15705 Santiago de Compostela. 

II)  Se o envío se fai por correo ou calquera outro medio de envío, 
o proponte é o único responsable polas demoras na entrega que 
puidesen ocorrer, non podendo presentar reclamación se a entrega 
dos documentos ten lugar despois de acabado o prazo antes 
mencionado. 

1.3.1.  Prazo de validez das propostas  

As propostas deberán ter validez por un prazo mínimo de 30 días. Se no 
período de tempo existente entre a presentación da oferta e a adxudicación 
existisen, por cambios nas condicións de mercado, melloras tecnolóxicas ou 
de prezos nos produtos ou servizos ofertados, estas deberán modificar 
automaticamente a oferta presentada, e deberán ser comunicadas por 
escrito. 

1.3.1.  Formas das propostas  

1.3.3.1.- Condicións Xerais  

As propostas serán presentadas en galego ou castelán. 

Os prezos indicados deberán expresarse en Euros e incluír  impostos e 
taxas que correspondan. 

A presentación das propostas deberá corresponder ao estipulado nos 
parágrafos seguintes. 

1.3.3.2.- Proposta de Servizos  
 
A proposta de servizos presentarase en dous únicos sobres ou paquetes 
cerrados e lacrados. Cada sobre ou paquete deberá identificarse coa 
etiqueta: 

OFERTA PARA A CONTRATACIÓN DE PRESTACIÓN DE 
SERVICIOS PARA O PROCESO DE CREACIÓN  DA PLATAFORMA 
TECNOLÓXICA GALEGA TIC 

 

SOBRE: (A ou B)  
 
Contido dos sobres: 
 

• Sobre A: Incluirá exclusivamente a seguinte información: 
- Nome do proponte. 
- Valor global da proposta de servizos. 

 
• Sobre B: Este sobre incluirá a seguinte información: 

 
I. Memoria descritiva da oferta, incluindo a metodoloxía proposta 
para a realización dos traballos. 

 
II. Proxecto de traballo para un calendario de actuacións, cos seus 
correspondentes entregables, segundo o seguinte modelo: 
Obxectivo, tarefa, prazo de execución da tarefa, produto a entregar 
e data de entrega. 

 
III. Descrición da empresa e perfil dos profesionais que 
desenvolverán os traballos. Capacidade de produción da empresa. 

 
IV. Experiencias previa demostrable na realización de traballos 
similares. 

 
V. Oferta económica co detalle correspondente ás tarefas do 
programa de traballo proposto. 
 
VI. Propostas adicionais para o desenvolvemento dos servizos. 

Poderá incluírse neste sobre calquera outra información que 
achegue datos sobre a capacidade da empresa para a realización 
dos traballos obxecto do presente concurso. 

1.3.4. Apertura de Propostas  
 

Terá lugar na sede social da Fundación Centro Tecnolóxico de 
Supercomputación de Galicia, Avenida de Vigo s/n, 15705 Santiago de 
Compostela, ás 10:00 horas, o día 28 de novembro de 2006 procedéndose 
en dito acto a dar lectura dos datos solicitados no sobre identificado como 
“Sobre A”.  

1.3.5 Achega de información dos ofertantes  

Os propontes obríganse a prestar todas as aclaracións que o adxudicante 
considere oportunas.  

1.4 CONDICIÓNS ECONÓMICAS  

1.4.1.  Condicións da contratación  

1.4.1.1.- Prestación do servizo  
 
Na data de firma do contrato o adxudicatario emitirá factura pola totalidade dos 
servizos, que será pagada aos 90 días de aceptación dos traballos pola 
FUNDACION CESGA.  
 
1.4.1.2.- Outras condicións  
 
Os gastos inherentes á elaboración e sinatura do contrato, serán por conta 
do adxudicatario. Os anuncios efectuados para esta convocatoria correrán a 
cargo do adxudicatario.  

1.5. ACEPTACIÓN. 

Defínese a aceptación do servizo como a data de notificación polo 
adxudicatario do servizo, cuxo desenvolvemento contrátase, que encóntrase 
concluído e recibe a aceptación da FUNDACIÓN CESGA.  

1.6. PRAZO DE ENTREGA. 

Os entregables requiridos serán entregados según os prazos detallados no 
Prego de Condicións Técnicas.  

 
1.7. PENALIZACIÓNS. 

I) Nos casos de demora de entrega dos servizos contratados por razóns 

imputables ó adxudicatario que non resulten de causas de forza maior 

será aplicada unha penalización dun 10 % do importe total do contrato 

por cada semana ou fracción de demora. 

II) Cando xurdan casos de forza maior que poidan determinar un 

alongamento na data de entrega, o adxudicatario, debe solicitar, por 

escrito, autorización do adxudicante para entregar o resultado despois 

desa data, indicando unha nova data de entrega e expondo os 

motivos que obrigan a iso. A nova data de entrega será aceptada polo 

adxudicante en caso de que non exceda en máis de 10 días a data 

orixinal. En caso contrario o adxudicante ten a facultade de aceptar a 

nova data ou rescindir o contrato. 

III) Os materiais ou servizos rexeitados na recepción serán considerados 

para  efectos como non entregados. Os materiais rexeitados serán 

notificados ó subministrador do servizo e a retirada destes será feita 

por conta e risco deste; entendéndose que excedido o prazo de 15 

días en relación á notificación pasarán a poder do adxudicante como 

material non útil. 

IV) En caso de rescisión de contrato, por razóns de forza maior ou outras, 

imputables ó adxudicatario, o adxudicante terá dereito a recibir o 

pagamento dunha penalización calculada de acordo co tipo de 

interese preferente definido polo Banco de España na data de 

rescisión e con efecto sobre os pagamentos realizados. 

1.8. LEXISLACIÓN E FOROS COMPETENTES  

Para a resolución dos conflitos que poidan xurdir na aplicación ou  
interpretación do contrato, ambas as dúas partes declaran  
someterse ó sistema arbitral de consumo, aceptando as normas reguladoras 
deste sistema recollidas no Real Decreto 636/1993, de 3 de maio. 

1.9. PROPOSTAS ALTERNATIVAS  

Serán aceptables propostas alternativas sempre que se respecten as 

condicións obrigatorias deste prego de condicións. 

1.10 ACLARACIÓNS ÓS OFERTANTES  

Os ofertantes poderán solicitar aclaracións adicionais, por escrito, ao 

Director da Fundación CESGA, Avenida de Vigo s/n, 15705 Santiago de 

Compostela, Teléfono: (981) 569810, Fax: (981) 594616.  

2. CRITERIOS DE VALORACIÓN.                                                                

Para a selección das ofertas a Fundación CESGA basearase nos seguintes 

criterios de valoración: 

Criterio % 

Proposta técnica 45% 

Equipo de traballo proposto e experiencia  25% 

Outras melloras propostas  10% 

Menor duración do prazo de execución 10% 

Implantación do ofertante en Galicia (persoal, instalacións) 5% 

Oferta económica 5% 

TOTAL 100% 

 

3. FORMA DE PAGAMENTO.                                            
 
O pagamento realizarase mediante talón nominativo ou transferencia a 
elección do adxudicante. 

A Plataforma Tecnolóxica Galega das TIC defínese como un lugar de 

encontro e diálogo de todos os axentes relacionados co Sector TIC e cuxo 

futuro depende en gran medida da capacidade de manter e crear vantaxes 

competitivas mediante o desenvolvemento de actividades de investigación e 

innovación. As probabilidades de manter e recuperar unha industria TIC 

sostenible e próspera en Galicia son prácticamente inexistentes sen unha 

estratexia de innovación acertada nun sector particularmente globalizado 

como o TIC.  

A Plataforma Tecnolóxica das TIC en Galicia nace cun obxectivo prioritario: 

Fomentar e producir sinergias entre os axentes galegos interesados nas 

Tecnoloxías da Información e das comunicacións, para participar na 

planificación da investigación e o desenvolvemento na industria TIC na 

Comunidade Autónoma de Galicia e, sitúala como líder en sectores 

estratéxicos.  

Para poder alcanzar este obxectivo a longo prazo, é necesario realizar e 

alcanzar unha serie de obxectivos primarios, como son:   

a. Crear e articular o foro de axentes galegos interesados no I+D+I en TIC 

e darlle unha continuidade no futuro.  

b. Obter unha Visión estratéxica sobre o sector a medio e longo prazo.  

c. Acordar unha Axenda Estratéxica de Investigación (AEI)  

d. Mobilizar os recursos financeiros públicos e privados adecuados para a 

consecución dos desafíos marcados na AEI.  

e. Acordar un proxecto financeiro que permita a sostenibilidad da 

plataforma máis aló do período da subvención solicitada.  

f. Fomentar a internacionalización do I+D+I galego en TIC a través da 

participación activa noutras plataformas tecnolóxicas nacionais e 

europeas así como o incremento na participación en proxectos 

europeos de I+D. 

A  Fundación  Centro  Tecnológico  de  Supercomputación  de  Galicia,  

asume o liderado   necesario   para   o   creación da   plataforma,   en   

intensa   colaboración   coas empresas  adheridas  e  coas  universidades  

(fundamentalmente  a  Universidade  de  Vigo a través dos seus grupos de 

investigación) 

1. OBXECTO DOS TRABALLOS  

Os servizos demandados no presente concurso teñen como finalidade a 

realización de traballos necesarios para a creación da Plataforma 

Tecnolóxica Galega TIC. 

A Plataforma Tecnolóxica Galega TIC necesita contar co apoio dunha 

empresa especializada no campo da Sociedade da Información e 

experiencia na elaboración de estudos e diagnósticos no sector TIC, para a 

realización de determinadas tarefas relacionadas coa redacción de Axenda 

Estratéxica da Investigación da Plataforma Tecnolóxica Galega TIC.  

As tarefas en que se detalla a prestación de servizos  son: 

 Estudo e Diagnóstico das capacidades I+D+i. 

 Redacción do documento da Axenda Estratéxica de Investigación, 

AEI, onde se marquen as liñas fundamentais de investigación e 

desenvolvemento tecnolóxico factibles, tendo en conta a visión da 

Plataforma, o diagnóstico das necesidades dos axentes produtivos e 

as capacidades de I+D+I galegas.  

 Presentación, debate e aprobación do documento. 

O Documento de AEI e o resto de entregables estará dispoñible en tres 

idiomas (Galego, Castelán e Inglés), contando adicionalmente cunha serie 

de anexos que avalen o diagnóstico realizado e os proxectos estratéxicos 

que se susciten.  

O licitador deberá propoñer o enfoque metodolóxico que considere que 

mellor pode contribuír a alcanzar os obxectivos que se perseguen coa 

presente contratación e garantindo o rigor ciéntifico e estatístico.  

O adxudicatario comprométese a entregar á FUNDACION CESGA a 

documentación derivada dos traballos desenvolvidos, así como o resto da 

documentación esixida nas condicións particulares, en forma impresa e en 

formato electrónico.  

 

2. ENTREGABLES REQUIRIDOS E PRAZOS 

 Entregarase o documento de “Diagnóstico das capacidades I+D+I” en 

formato papel e formato dixital. 

 Entregarase a Axenda Estratéxica de Investigación (AEI) en formato 

papel e formato dixital. 

 O  documento de AEI deberá contemplar: 

-Capacidades de Investigación do Sector e Desafíos: 

Diagnóstico Sectorial en materia de I+D+I. 

 - Priorioridades de investigación  

 - Outras accións de I+D+I 

O lugar de entrega será a sede da FUNDACIÓN CESGA (Avenida de Vigo, 
s/n, 15705 Santiago de Compostela). 

A continuación especifícanse os prazos de entrega: 

ENTREGABLE DATA DE ENTREGA 

Documento de Diágnóstico das 

capacidades I+D+I 

 30 de decembro de 2006 

Axenda Estratéxica de Investigación  30 de decembro de 2006 

 

Os entregables daranse por validados tras a expresa aprobación do Comité 

Executivo da Plataforma Tecnolóxica Galega TIC. 

 

4. OUTRAS CONDICIÓNS 

 

A propiedade dos datos e análises realizados será exclusiva da Fundación 

Centro Tecnolóxico de Supercomputación de Galicia, que poderá cedelos a 

outras institucións públicas para o seu uso posterior así como difundilos a 

través de calquera medio sen a autorización nin comunicación á empresa 

contratada. A empresa contratada non poderá facer uso dos datos e análises 

que se deriven deles sen o consentimento escrito expreso da Fundación 

Centro Tecnolóxico de Supercomputación de Galicia. 

